
                 Amcan 1                      Dyddiad:  04/ 12/ 2005                    Amcan 1

Gwaredwch eich Annibendod o 2005!

Cyn bo hir, bydd gan Geredigion siop ailgylchu ganolog yn yr orsaf rheilffordd yn Aberystwyth ac eco-adeilad enfawr arall ar hyd y maes parcio ger Argos, Lidl ac Iceland.  Bydd y prosiect a ariannir gan arian Amcan 1 yn golygu y bydd modd ailgylchu nwyddau cartref mewn lleoliad amlwg yn Aberystwyth ac erbyn hyn, mae ganddo’r cyfle i dyfu yn y dyfodol.  Er y gwelwyd gostyngiad yn nifer y staff yn ddiweddar, mae bellach yn canolbwyntio ar fod yn fusnes cynaliadwy go iawn wth iddo symud i’r lleoliad newydd mewn man amlwg ~ yr orsaf rheilffordd – yn gynnar ym mis Ionawr 2006.  Er mwyn paratoi ar gyfer y symud, mae’r sefydliad yn mynd i ehangu ei stoc er mwyn bod yn barod am y bobl gyntaf a fydd yn dod trwy’r drysau.  Dywedodd Allison Cann, rheolwraig y prosiect hwn, ~Dim ond un cyfle sydd gennym i wneud argraff dda ac rydym am fod yn hollol barod.  Roedd ein hen safle yn llai ac yn rhy bell o’r dref.  Mae angen i ni gasglu rhywfaint o stoc at ei gilydd ar gyfer y lleoliad mwy, a fydd yn fwy canolog.~

Anogir pobl i ddod â’u annibendod diangen, ailddefnyddiadwy er mwyn ein helpu i gasglu cyfanswm dda o stoc at ei gilydd ar gyfer y dyfodol, a’r gobaith yw y bydd modd agor yr eiddo newydd i’r cyhoedd rywbryd oddeutu dechrau’r Gwanwyn.  Yr hen blatfform rheilffordd fydd safle’r siop newydd a bydd yr adeilad newydd ymhellach i lawr yn weithdy ac yn safle profi peiriannau.  Bydd yr holl eitemau trydanol yn cael eu profi yn yr adeilad newydd hwn er mwyn sicrhau eu bod yn gweithio’n iawn a'u bod yn ddiogel.  Bydd eitemau trwm, fel peiriannau golchi dillad a nwyddau gwyn eraill, yn cael eu harchwilio ar y llawr gwaelod, a bydd cyfrifiaduron a nwyddau brown eraill yn cael eu harchwilio yn drylwyr i fyny’r grisiau mewn ystafell arbennig.

Ni fydd hon yn siop gyffredin, lle y bydd modd cael eitem o’r warws i’r cwsmer sy’n dewis eitem yn y siop.  Yn CRAFT, bydd pob eitem yn cael ei ailgylchu, felly pan fydd rhywbeth yn cael ei brynu, bydd angen iddo adael y siop cyn gynted ag y bo modd, a bydd angen mynd ati i brynu eitem arall i’w ddisodli,-:  mae’n golygu cylchdroi stoc yn gyson.  Bwriadwn ehangu’r busnes oherwydd bydd modd trin mwy o nwyddau yn y safle ychwanegol, gan arwain at gyflogi staff ychwanegol.  Mae wedi bod yn anodd ceisio esbonio gwaith CRAFT.  Mae’n sefydliad nad ei nod yw gwneud elw, ond mae’n gwneud gwaith elusennol hefyd.  Rydym yn hyfforddi pobl yma sy’n ei chael hi’n anodd sicrhau gwaith ac rydym yn cynnig cyfleoedd i bobl gyfrannu fel gwirfoddolwyr hefyd.  Un o’r cynlluniau arloesol newydd yn CRAFT fydd y cyfle i alluogi pobl i gymudo i Aberystwyth ar eu beiciau trwy ddefnyddio storfa feiciau ddiogel, cloeriau a chawodydd, sy’n dda i'r amgylchedd ac i iechyd pobl.  Mae 250,000 o bobl yn mynd trwy’r orsaf rheilffordd yma bob blwyddyn felly bydd cynllun casglu beic yn annog llawer iawn o bobl i feicio yn hytrach na defnyddio ceir.~ (Allison Cann)

Yn ogystal, bydd yr eiddo newydd yn rhoi gwybodaeth i bobl trwy alluogi’r cyhoedd i weld y system wresogi eco ddiweddaraf sy’n defnyddio sglodion pren.  Defnyddiwyd y deunyddiau mwyaf amgylcheddol i adeiladu’r eiddo hwn.  Llwyddwyd i osgoi pob math o PVC a defnyddiwyd pren lleol ar gyfer y gwaith pren ar y tu allan.  Bydd paneli solar ar un o’r toeon yn darparu dðr poeth trwy gydol y flwyddyn ac efallai y bydd hyd yn oed yn gallu gwresogi’r 2 adeilad yn ystod yr haf.  Mae’r adeilad wedi cael ei inswleiddio mor dda, sy’n golygu na fydd angen defnyddio cymaint o ynni, ac mae hyn yn helpu’r amgylchedd hefyd.

Dywedodd Allison Cann, rheolwraig Prosiect CRAFT: ~Mae croeso cynnes i bawb yn CRAFT bob amser.  Beth am alw heibio i weld yr hyn sydd ar gael ym Morfa Mawr.  Neu’n ffonio ar 01970626532 i gael gwared ar rywfaint o’ch annibendod er mwyn helpu i leihau cyfanswm y gwastraff a anfonir i safleoedd claddu ysbwriel yng Ngheredigion.

Llun:  Y siop newydd, a fydd yn cael ei chwblhau cyn bo hir yn yr orsaf rheilffordd.END

	

	


Rheolwraig Prosiect eiddo newydd CRAFT - Allison Cann

